
У альбом калекцы яне ра

КРЭЎСКІ З А М А К

Зама к у вёсцы Крэва Смаргонскага раёна ўзведзены у ні- 
зіне пам іж  двух высокіх пагоркаў у сутоках ракі Кр-івянкі 
і ручая Ш ляхцянкі,  на нізкім поплаве. Час будаўніцтва за м 
ка ў пісьмовых крыніцах дакладна не акрэслены. Паводле  
меркаванняў розных даследчыкаў, ён вызначаецца даволі  
шырока — канец XIII — першая палова XIV ст. У адным з 
летапісаў паведамляецца, што князь Гедымін даў  Аль'Уерду 
у валоданне «Крэва-замак»'. Значыдь, замак быў узведзены  
яшчэ да Альгерда. Л ітоўскі даследчык С. А брам аўскас  вы 
казаў у сваіх працах дум ку,  што некаторыя асаблівасці бу- 
даўнічай тэхнікі,  у прыватнасці ўжыванне глінянага раст
вору і дамешванне ў вапнавую рошчыну тоўчанай цэглы,  
дазваляюць лічыць, што замак збудаваны на мяжы XIII і 
XIV стст.-. Гэтае меркаванне падмацоўваюць і вынікі нашых  
даследаванняў.

Планіроўка Крэўскага замка мае шмат агульнага з Лід-  
скім замкам. У плане гэта няправільная трапецыя. 3  усхо-  
ду, поўдня і часткова з поўначы і за х а д у  замак засцерагаў-  
гя вадою з рэчкі і ручая, што некалі былі перакрытыя пла- 
цінамі. Як і ў Лідскім, у Крэўскім зам ку некалі меліся дзве  
вежы. А днак крэўскія вежы  былі розных памераў і знахо-  
дзіліся не побач, а ў розных месцах. Вялікая К няж ацкая  
вежа (вежа Кейстута) у сячэнні 18 ,65  - 17 м — у паўночна-  
заходнім куце збудавання. Яна выступала за перыметр зам- 
кавых муроў, мела не менш як тры паверхі і сутарэнне-тур-  
му. Пакоі для князя зн аходз іл іся  на другім паверсе, дзе  
вокны значна большыя і шырэйшыя. К няж ац кія  памяшкан-  
ні, верагодна, былі аздоблены фрэ^камі (як у Тракайскім  
замку). Яшчэ ў  мінулым стагоддзі вокнавыя праёмы збера-  
галі рэшткі тынкоўкі з фрэскавай размалёўкай :1. Трэці па- 
верх, верагодна, быў абарончы, над ім мог знаходзіцца  яшчэ  
адзін ярус бою. Пра гэта сведчыць тое, што яшчэ ў X IX  ст. 
у тоўшчы вежавага м уру зберагаліся рэшткі каменнай лес- 
віцы, якая вяла некуды наверх. Быў бачны таксама і ўва- 
ход у сутарэнне. Вежа пры таўшчыні сценаў 3 м у сваёй  
аснове мела вышыню больш як 25 м (цяпер вышыня яе рэш- 
так каля 17,5 м).

Паводле пісьмовых крыніц мож на меркаваць пра тое, што  
знаходзілася на асобных паверхах княж ацкай вежы. На- 
прыклад, калі князь Ягайла захап іў  у палон князёў К ейсту
та і Вітаўта, то Кейстут у кайданах быў пасадж аны  «во ве
жу» (значыць, у сутарэнне), а Вітаўт — «в комнату» ці «ка
мору» (княжацкія пакоі), адкуль ён уцёк ‘. Цікавыя звесткі  
пра ўцёкі Вітаўта дае вядомы гісторык XVI ст. Мацей  
Стрыйкоўскі.  Ён піша, што калі Вітаўт выйшаў з вежы, то 
да змяркання ён хаваўся на «бланках» (г. зн. на баявой та
лера!). Дачакаўшыся, калі варта замкавых брамаў заснула.  
Вітаўт спусціўся з галерэі,  перайшоў па шыю ў вадзе праз  
замкавы роў (маеты, мабыць, былі падняты) і ўцёк на конях,  
загадзя падрыхтаваных ’.

У 1970 годзе ў выніку правядзення ш урфоўкі было ўста- 
ноўлена, што глыбіня падмурка вежы дасягае 3 м. ГІад ім 
знаходзіцца паўметровая падушка з дробнага камення і глі- 
ны, якая, у сваю чаргу, ляжыць на дубовых і сасновых лаў-  
ж ах і ламаччы. Вышыня паверхаў вежы дасягала 4,8 — 5 м. 
ГІеракрыцці м іж  імі мацаваліся на бэльках сячэннем  
3 0 \  30 см. Усярэдзіне сцен вежы бачныя каналы ад драў-  
ляных брусоў сячэннем 4 0 X 4 0  см, якія ўж ы валі як арм а
туру.

Сутарэнні,  відаць, мелі гатычныя скляпенні, аналагіч-  
ныя скляпенням веж аў Лідскага замка. У 1985 годзе непа- 
далёку вежы знойдзены два кавалкі профільных нервюрных  
цаглін.

Сцены Крэўскага замка маюць розную даўж ы ню , а іх таў- 
шчыня ў аснове 2,75 м. Да вышыні 4 м яны зроблены з ка- 
мянёў, якія клалі ў тэхніцы чыстай каменнай муроўкі.  Бу- 
даўнікі выкладалі кожны рад з камянёў прыкладна адноль-  
кавых памераў. Н іж н ія  рады зроблены з валуноў, дыяметр  
якіх часам набліжаецца да метра. Асноўны м ас іў  муроўкі — 
.1 камянёў дыяметрам 20 — 40 см. П рам еж кі пам іж  валунамі  
запаўнялі каменнымі клінамі, а потым замазвалі вапнавай  
рошчынай. Вышэй узроўню каменнай муроўкі ішла цагляная  
аблямоўка таўшчынёй 65 см з цэглы вялікіх памераў, якую  
клалі ў тэхніцы балтыйскай або вендскай муроўкі (чаргаван-  
не двух лаж коў і тычка). Часам ужывалі і іншы варыянт бал
тыйскай муроўкі — чаргаванне трох л аж коў  і тычка. Сцены 
Крэўскага замка дасягалі вышыні 12 — 13 м. На вышыні

прыкладна 10 м па ўсім перыметры сцен ішла баявая гале- 
рэя на драўляны х брусах. Байніцы знаходзіл іся  на адлегла-  
сці 2,4 м адна ад адной.

У паўночна-ўсходнім куце замкавага двара стаяла яшчэ 
адна вежа, сячэннем 11 ■ 10,65 м. Яна больш позняя, бо пры- 
будавана да сцен замка і мае іншую глыбіню падмурка. Як 
і ў К няж ацкай, у гэтай вежы былі перакрыцці на бэльках,  
ад якіх засталіся адтуліны сячэннем 30 ■ 30 см. Збудаванне  
мела не менш як чатыры паверхі.

У паўднёвай сцяне Крэўскага замка, як і ў Лідскім, быў 
запасны праём-выхад. Цяпер яго няма, але ён добра бачны  
на чарця ж ах,  малюнках і ф отазды мках X IX  — гіачатку 
X X  ст. Заходню ю  сцяну і сёння праразае яшчэ адзін арачны  
праём (вышыня каля 2,5 м, шырыня 2,25 м). Асноўны ўва- 
ход зн аходзіўся ,  магчыма, у паўночнай сцяне. А д  яго да 
малой паўднёва-ўсходняй вежы вяла брукоўка шырынёй  
каля 8 м. Рэшткі яе знайш лі падчас раскопак 1970 г.

У сярэдзіне XIX ст. вакол замка яшчэ зберагаліся рэшткі  
рова. Даследчыкі адзначалі,  што яго шырыня была каля 50  
саж н я ў  і ён, мяркуючы па рэльефу мясцовасці,  ніколі не 
быў глыбокі, бо запаўняўся вадою з запруды.

К рэўскі замак — сведка шматлікіх гістарычных падзей.  
У ж н іў н і  1385 года тут была падпісана унія пам іж  Вялікім  
княствам Літоўскім і Польшчай. У 1433 г. падчас міжусоб-  
най вайны пам іж  Свідрыгайлам і Жыгімонтам замак быў 
узяты ш турмам і паш коджаны . Але ў хуткім часе яго ад- 
навілі, бо каля 1470 г. ён значыўся адным з шасці мурава-  
ных зам каў Вялікага княства Літоўскага.

У 1503 — 1506 гадах  Крэўскі замак значна паш кодзілі пе- 
ракопскія (крымскія) татары. Н еўзабаве, у 1519 годзе, пад
час вайны пам іж  М аскоўскай дзяр ж ав ай  і Вялікім княствам 
Літоўскім, ён быў узяты войскамі царскіх  ваяводаў. Ве
рагодна, тады ён і страціў сваё абарончае прызначэнне, але  
людзі  ж ы лі на тэрыторыі замка да канца XVIII ст., пра што  
сведчаць пісьмовыя крыніцы і вынікі археалагічных раско
пак 1985  года. Тады было знойдзена шмат цікавых матэ-  
рыялаў: зброя, манеты, кераміка, разнастайная кафля, бу- 
даўнічыя матэрыялы, вырабы са шкла, металу і косці. Вель- 
мі цікавая кафля XVII ст. з выявай сюжэта «Паляванне на 
аленя».

Крэўскі замак быў значна паш коджаны ў гады першай  
сусветнай вайны, калі праз Крэва на працягу трох гадоў  
праходзіла лінія фронту. У 1929 — 1930 гг. рэшткі збудаван
ня былі часткова закансерваваны польскімі рэстаўратара-

Праведзеныя ў апошні час гістарычныя даследаванні,  ар- 
хеалагічныя раскопкі 1970  і 1985 гг. дазволілі ўвесці ў на- 
вуковы ўжы так шэраг новых матэрыялаў, якія сведчаць  
пра вялікую гістарычна-архітэктурную вартасць помніка.  
Гэта адзін  з першых на тэрыторыі Беларусі зам каў тыпу  
«■кастэль». Мяркуецца, што Крэўскі замак будзе  часткова ад- 
ноўлены і зробіцца адным з найцікавейшых турыстычных  
аб'ектаў.

